
1. It-tfal u l-adolexxenti morda kollha għandhom id-dritt għal tagħlim privat fl-isptar jew fid-
dar, anke waqt li jkunu qed jingħataw kura barra minn pajjiżhom. 

2. Il-mira tat-tagħlim privat għal tfal u adolexxenti morda hija l-kontinwazzjoni tal-
edukazzjoni, sabiex ikunu jistgħu jżommu r-rwol tagħhom ta’ studenti. 

3. L-iskola tal-isptar toħloq komunità ta’ tfal u adolexxenti, u l-ħajja ta’ kuljum tiġi 
normalizzata. L-edukazzjoni fl-isptar għandha tiġi organizzata bħala tagħlim fi klassi, 
grupp jew individwali u ħdejn is-sodda. 

4. It-tagħlim privat fl-isptarijiet u d-djar irid jiġi adattat għall-ħtiġijiet u l-kapaċitajiet tat-tfal 
u l-adolexxenti b’kooperazzjoni mal-iskola fid-dar. 

5. L-ambjent u l-faċilitajiet tat-tagħlim iridu jiġu adattati għall-ħtiġijiet tat-tfal u l-
adolexxenti morda, u għandhom jintużaw ukoll teknoloġiji tal-komunikazzjoni sabiex 
jimpedixxu l-iżolament. 

6. Għandhom jintużaw metodi u riżorsi tat-tagħlim varji. Il-kontenut jinkludi ferm aktar 
minn tagħlim formali tal-kurrikulu. Jinkludi suġġetti relatati mal-ħtiġijiet speċjali 
minħabba l-marda u l-ammissjoni fl-isptar. 

7. L-għalliema tat-tagħlim privat fl-isptarijiet u fid-djar iridu jkunu kkwalifikati bis-sħiħ u 
jirċievu taħriġ addizzjonali. 

8. L-għalliema ta’ tfal u adolexxenti morda huma membri sħaħ ta’ tim tal-kura 
multidixxiplinarju u huwa r-rabta bejn it-tfal jew l-adolexxenti fl-isptar u l-iskola fid-dar. 

9. Il-ġenituri jridu jiġu infurmati dwar id-dritt għall-edukazzjoni u l-programm edukattiv tat-
tfal jew l-adolexxenti morda tagħhom. Huma għandhom jiġu rikonoxxuti bħala msieħba 
attivi u responsabbli. 

10. L-integrità tat-tfal jew l-adolexxenti għandha tiġi rrispettata inklużi l-kunfidenzjalità 
medika u l-fehmiet personali.

